
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Ushbu maqolada 5LP linterning ish kamerasida joylashgan chigit aralashtirgichini modernizatsiya qilish 
bo‘yicha olib borilgan ilmiy tadqiqotlar natijalari tahlil qilingan. Tadqiqot davomida aralashtirgich konstruksiyasini 
takomillashtirish imkoniyatlari aniqlanib, uning samaradorligini oshirishga qaratilgan ilmiy asoslangan takliflar ishlab 
chiqildi. Shuningdek, kelgusidagi tadqiqotlar uchun ustuvor yo‘nalishlar belgilab berildi.

Kalit so‘zlar: linter, ish kamerasi, chigit aralashtirgich, ish unumdorligi, konstruktsiya, chigit valigi, texnologik jarayon.
Abstract. This article presents the results of an analysis of scientific research on the modernization of the seed mixer 
located in the working chamber of the 5LP linter. The study identifies opportunities for improving the mixer design and 
develops scientifically grounded proposals to enhance its efficiency. In addition, priority directions for further research are 
outlined.

Keywords: linter, working chamber, seed mixer, productivity, design, seed roller, technological process.
Аннотация. В данной статье представлены результаты анализа научных исследований по модернизации 
мешалки семян, расположенной в рабочей камере линтера 5LP. В ходе исследования выявлены возможности 
совершенствования конструкции мешалки и разработаны научно обоснованные предложения по повышению её 
эффективности. Также определены приоритетные направления дальнейших исследований.

Ключевые слова: линтер, рабочая камера, мешалка семян, производительность, конструкция, семенной валик, 
технологический процесс.

K I R I S H
Hozirgi vaqtda paxta tozalash zavodlarida chigitni linterlash texnologik jarayonida 5LP rusumli linterlar 

(1-rasm) keng qo‘llanilmoqda. Ushbu mashinalarda linterlash jarayoni chigit oqimining linterning ishchi 
kamerasiga uzatilishi orqali amalga oshiriladi; bunda arra tishlari chigit sirtidagi momiq qatlamini qirib olib, 
uni kolosnik panjarasidan tashqariga chiqaradi. Momiqdan ajratilgan chigitlar kolosniklar ustiga tushadi va u 

yerdan chigit konveyeriga yo‘naltiriladi. Momiq ajratib olish darajasi aralashtirgich parragining vertikal qismi 
uchi bilan arra silindri sirti orasidagi tirqish orqali belgilanadi.

Momiq ajratib olish ko‘rsatkichining nisbatan past darajada (1.5–2.0%) bo‘lishi chigitlarning ishchi 
kameradan chiqish jarayoniga ma’lum darajada ta’sir ko‘rsatadi. Natijada, ularning linterlash zonasida qolish 
vaqti ortishi mumkin, bu esa ayrim hollarda chigitlarning mexanik ta’sirga uchrash ehtimolini oshiradi hamda 
momiq sifatiga ta’sir ko‘rsatadi. Bundan tashqari, texnik tavsifnomalarga ko‘ra, 5LP linterning ish unumdorligi 
birinchi linterlash bosqichida 2000–2300 kg/mashina·soat, ikkinchi va uchinchi linterlash bosqichlarida esa 
mos ravishda 1500–1700 kg/mashina·soat va 1200–1300 kg/mashina·soatni tashkil etadi [1].

Paxta chigitini linterlash bo‘yicha o‘tkazilgan eksperimental tadqiqotlar hamda 5LP linterlarining ishlab 
chiqarish sharoitidagi amaliy ekspluatatsiyasi natijalari shuni ko‘rsatadiki, standart ishchi kamera (UMPL) va 
standart aralashtirgich bilan jihozlangan 5LP linteri ayrim hollarda texnik pasportda ko‘rsatilgan unumdorlikning 
50–60% darajasida ishlamoqda [2].

Mashina unumdorligiga ta’sir etuvchi omillarni tahlil qilish shuni ko‘rsatadiki, asosiy ishchi qismlardan 
biri — aralashtirgich konstruksiyasini takomillashtirish zarurati mavjud. Aralashtirgich linter mashinalarining 
muhim ishchi elementi bo‘lib, u aylanuvchi chigit valini shakllantirish, unga zaruriy zichlik berish va shu orqali 
linterlash jarayonining samarali kechishini ta’minlashga xizmat qiladi. Chigit valining zichlashishi, asosan, 
parraklararo hajmdagi chigitlarning radial harakati hisobiga yuzaga keladi. Shuningdek, aralashtirgichning 
aylanishi davomida parraklararo chigit hajmi tashqi halqasimon qatlam bilan o‘zaro ta’sirlashib, uning barqaror 
aylanishini ta’minlaydi.

Konstruktiv jihatlarni takomillashtirish zarurati shundan iboratki, mavjud parrakli elementlar chigit valida 
hosil bo‘ladigan ariqchalarni har doim ham to‘liq bartaraf eta olmaydi (1-rasm).

 
1-rasm. Standart aralashtirgichli 5LP linteri ishchi kamerasining sxemasi.

1-rasm elementlari tavsifi: 1 – ishchi kamera; 2 – aralashtirgich (voroshitel); 3 – chigit taroog‘i (grebenka); 
4 – kolosnik panjarasi; 5 – arra silindri; 6 – zichlik klapani; 7 – brus; 8 – traversa; 9 – val.

Arra tishlarining, ayniqsa ularning yon qirralari orqali chigitdan momiqni qirib olish jarayoni ayrim texnologik 
omillar ta’sirida to‘liq darajada amalga oshmasligi mumkin. Natijada mashina unumdorligi va momiq sifati 
ko‘rsatkichlariga ma’lum darajada ta’sir kuzatiladi. Shu bois, zavodning talab etilgan ishlab chiqarish quvvatini 
barqaror ta’minlash maqsadida texnologik liniya reglamentga (PDI 30–2012) muvofiq, har biri 6 ta mashinadan 
iborat ikkita linter batareyasi (jami 12 ta 5LP rusumli uskuna) bilan jihozlanadi.

Mazkur yondashuv texnologik jarayonning barqarorligini ta’minlash bilan birga, tizimning murakkabligini 
oshiradi hamda kapital va ekspluatatsiya xarajatlarining ko‘payishiga ta’sir etadi, bu esa o‘z navbatida mahsulot 
tannarxining oshishiga olib kelishi mumkin [3].

M A V Z U G A  O I D  A D A B I Y O T L A R  S H A R H I
Yaqin yillardagi xorijiy tajribada Xitoyning “Lebed” kompaniyasi tomonidan ishlab chiqarilgan MR-144D 

rusumli linterlar (2-rasm) keng qo‘llanilayotgani ma’lum; ushbu mashinalar xarid qilinib, “Bektemir chigitni 
linterlash” korxonasiga o‘rnatilgan [4].

Xorijiy linterlarni o‘rganish natijalari shuni ko‘rsatadiki, konstruktiv xususiyatlariga ko‘ra MR-144D linterlari 
mahalliy POM-160 rusumli linterlarga o‘xshashdir. Ularning asosiy farqli jihatlari quyidagilardan iborat: 
ishchi kamerasining ko‘ndalang kesim yuzasi kichraytirilgan, kolosnik panjarasi profilining konfiguratsiyasi 
takomillashtirilgan, arra tishlari orasidagi masofa 10 mm gacha oshirilishi hisobiga valdagi arralar soni 144 
donagacha kamaytirilgan, shuningdek, aralashtirgich (voroshitel) parraklari soni 6 donagacha ko‘paytirilgan. 
Shu bilan birga, aralashtirgich diametri 150 mm gacha oshirilgan.

Bundan tashqari, Xitoy linterlarida arra tishlaridan momiqni ajratib olish jarayoni havo oqimisiz, “o‘z-o‘zidan 
tushirish” usuli asosida amalga oshiriladi. Bu usul ishlab chiqarish sharoitida havoning changlanish darajasiga 
ma’lum darajada ta’sir ko‘rsatishi va momiq yo‘qotilish ehtimolini yuzaga keltirishi mumkin. Mahalliy linterlarda 
esa arra tishlaridan momiqni ajratib olish va uni konfuzorga uzatish havo oqimi yordamida bajariladi, bu esa 
ishlab chiqarish muhitining nisbatan barqarorligini ta’minlashga xizmat qiladi.

Xitoy linterlarining ishlash prinsipi umumiy jihatdan mahalliy linterlar prinsipiga o‘xshash. Texnik 
tavsifnomalarga ko‘ra, ushbu linterlarning ish unumdorligi birinchi linterlash bosqichida 3500–4500 kg/
mashina·soat, ikkinchi va uchinchi linterlash bosqichlarida esa mos ravishda 1000–1500 kg/mashina·soat va 
750–1000 kg/mashina·soatni tashkil etadi [5].

Shuningdek, PDI 30–2012 me’yoriy hujjatida paxtani dastlabki ishlash texnologiyasining muvofiqlashtirilgan 
tizimi bayon etilib, linterlash jarayonining ishlab chiqarish sharoitidagi optimal parametrlarini belgilashga 
alohida e’tibor qaratilgan. Sulaymonov R.Sh. va Madraximov D.U. tomonidan olib borilgan ilmiy izlanishlarda 
esa Xitoyda ishlab chiqarilgan linter uskunalarining mahalliy mashinalarga nisbatan samaradorligi tahlil qilinib, 
ularning konstruktiv afzalliklari va kamchiliklari ochib berilgan.

Bundan tashqari, K.K. Iskandarov hamda R.Sh. Sulaymonovlarning ilmiy ishlari linter aralashtirgichining 
konstruksiyasini takomillashtirishga bag‘ishlangan bo‘lib, ularda chigit massasining samarali aralashishini 
ta’minlovchi yangi texnik yechimlar taklif etilgan. Ayniqsa, aralashtirgich parraklarining shakli, joylashuvi va 
ularning chigit valiga ta’siri linterlash samaradorligini oshirishda muhim omil sifatida asoslab berilgan. Shu bilan 
birga, patent ishlanmalarida (Кушакеев Б.Я. va boshqalar) aralashtirgichning yangi konstruktiv modellarini 
ishlab chiqish orqali mashina unumdorligini oshirish imkoniyatlari ko‘rsatib o‘tilgan.

T A D Q I Q O T  M E T O D O L O G I YA S I
Xitoy linterlari ustida o‘tkazilgan tadqiqotlar natijalari shuni ko‘rsatadiki, chigitning boshlang‘ich tukliligi 

11.6% bo‘lganda va momiq ajratib olishning o‘rtacha koeffitsienti 2.1% ni tashkil etganda, chigit bo‘yicha amaliy 
ish unumdorligi 750 kg/mashina·soatgacha, momiq bo‘yicha esa 30 kg/mashina·soatgacha yetadi. “Bektemir 
chigitni linterlash” korxonasida Xitoy linterlarini o‘rganish natijalari ularning ayrim texnik ko‘rsatkichlari mahalliy 
linterlarga yaqin darajada ekanligini ko‘rsatdi [4].

K. K. Iskandarov va R. Sh. Sulaymanovlar tomonidan olib borilgan tadqiqotlar natijasida aralashtirgichning 
shunday konstruksiyasi taklif etilganki, u chigit valiga nafaqat aylanish harakatini beradi, balki chigitlarning o‘q 
bo‘ylab samarali aralashishini ham ta’minlaydi [6, 7] (2-rasm).

  
2-rasm. MR-144D linteri ishchi kamerasining sxemasi. 1 – Ishchi kamera; 2 – Aralashtirgich; 3 – Chigit taroog‘i; 4 – 
Kolosnik panjarasi; 5 – Zichlik klapani.

Ushbu rasmda linter mashinasining ishchi qismi va undagi asosiy elementlarning joylashuvi sxematik 
tarzda tasvirlangan. Unda chigitni qayta ishlash jarayonida ishtirok etuvchi asosiy uzellar — ishchi kamera 
(1), arra silindri va uning tishlari (2), chigit oqimini yo‘naltiruvchi va aralashtiruvchi elementlar (3), tayanch 

yoki yo‘naltiruvchi qurilmalar (4), shuningdek, momiqni chiqarib yuborish zonasiga xizmat qiluvchi qism (5) 
ko‘rsatilgan. Mazkur konstruktiv yechim chigitning ishchi kamerada aylanishi, momiqning arra tishlari yordamida 
ajratib olinishi va kolosnik panjarasi orqali tashqariga chiqarilishini ta’minlaydi. Rasm linter mashinasida 
kechadigan texnologik jarayonning umumiy ishlash prinsipini hamda asosiy elementlar o‘zaro bog‘liqligini 
tushuntirishga xizmat qiladi.

T A H L I L  V A  N A T I J A L A R
Arra silindridan yanada samarali foydalanish orqali mashinalarning o‘tkazish qobiliyatini oshirish mumkinligi 

taxmin qilingan edi. Biroq, konstruktiv xususiyatlar ta’sirida bir jinsli aralashma hosil qilish hamda kamera 
devorlari bo‘ylab chigit valining yetarli darajada zichlashishini ta’minlash jarayonida aralashtirgichlarning chigit 
massasini aralashtirish va itarish samaradorligi kutilgan darajada namoyon bo‘lmadi. Natijada, chigit valining 
aylanish tezligi nisbatan pasayib, uning zichligi ortish tendensiyasi kuzatildi (3-rasm).

K. K. Iskandarov tomonidan ishlab chiqilgan aralashtirgich R. Sh. Sulaymanov tomonidan ishlab chiqilgan 
aralashtirgich 

3-rasm. 5LP linteri uchun ishlab chiqilgan aralashtirgichlarning sxemalari.

Chigit valining zichligi ortishi bilan hosil bo‘lgan bosim zichlik klapaniga uzatiladi; natijada klapan yuqoriga 
harakatlanib, ta’minlash roliklarining aylanish tezligini kamaytirish maqsadida ta’minlagich regulyatoriga mos 
signal yuboradi. Buning natijasida ishchi kameraga uzatilayotgan chigit miqdori kamayadi, chigitlarning kamera 
chiqish qismida to‘planishi kuzatiladi va bu holat linterning ish unumdorligiga ma’lum darajada ta’sir ko‘rsatadi.

O‘rganilgan tadqiqotlar tahlili shuni ko‘rsatadiki, ularda aralashtirgichning chigit vali ichida chigitlarning 
samarali aralashishini ta’minlovchi hamda shu orqali momiqni qirib olish jarayonida arra tishlarining ta’sirini 
kuchaytiruvchi muhim ishchi element sifatidagi roli yetarli darajada yoritilmagan.

X U L O S A  V A  T A K L I F L A R
Avval o‘tkazilgan tadqiqotlar tahlili natijalariga asoslanib, linter aralashtirgichini (voroshitel) yanada 

takomillashtirishning asosiy yo‘nalishlarini belgilash mumkin. Jumladan, seriyali ishlab chiqarilayotgan 
linterlarda qo‘llanilayotgan mavjud texnik yechimlar va ularning olinayotgan mahsulot sifat ko‘rsatkichlariga 
ta’sirini chuqur tahlil qilish orqali paxta chigitini linterlash texnologiyasi bo‘yicha to‘plangan tajribalarni 
umumlashtirish muhim ahamiyat kasb etadi.

Shuningdek, linterlash zonasida arra silindri va aralashtirgich orasidagi tirqishda chigit massasining o‘zaro 
ta’sirlashuv xususiyatlarini nazariy jihatdan tadqiq etish, ushbu omillarning momiq ajratib olish samaradorligiga 
hamda chigitlarning ishchi kamerada bo‘lish vaqtiga ta’sirini aniqlash zarur. Shu bilan birga, linterning 
ratsional ish rejimlarini asoslash va paxta chigitini linterlash jarayonining yuqori samaradorligini ta’minlaydigan 
takomillashtirilgan konstruksiyadagi aralashtirgichni ishlab chiqish, shuningdek, 5LP linteri aralashtirgichining 
maqbul texnologik va konstruktiv parametrlarini aniqlash muhim ilmiy-amaliy vazifa hisoblanadi.

FOYDALANILGAN ADABIYOTLAR RO‘YXATI
1.	 Справочник по первичной обработке хлопка. Книга II. – Ташкент: НПО «Хлопкопром», «Мехнат», 1995. –  с.
2.	 Паспорт линтера 5ЛП. – Ташкент: ТГСКБ по хлопкоочистке, 1981. – 18 с.
3.	 Пахтани дастлабки ишлаш мувофиқлаштирилган технологияси. ПДИ 30–2012. – Тошкент: «Paxta sanoat ilmiy 

markazi» ОАЖ, 2012. – 81 б.



M U H A N D I S L I K  VA  I Q T I S O D I Y O T

1208

2026-yil, mart.  № 3-son

4.	 Sulaymonov R.Sh., Madraximov D.U. «Bektemir chigitni linterlash» korxonasida ishlatilayotgan Xitoy linterlari va 
momiq tozalash dastgohlarining mahalliy linter va momiq tozalash dastgohlariga nisbatan samaradorligini aniqlash 
bo‘yicha izlanishlar: ilmiy hisobot. – Toshkent: «Paxtasanoat ilmiy markazi» OAJ, 2010. – 67 b.

5.	 Линтерное оборудование: инструкция по эксплуататсии. – КНР, Шандун провинсияси, Сзинан ш.: «Лебед» 
компанияси, 2008. – 29 с.

6.	 Искандаров К.К. Повйшение эффективности линтерования хлопковых семян путем совершенствования 
рабочикҳ органов камерй линтера: дисс. … канд. текҳ. наук. – Тошкент: ТИТЛП, 1998. – 125 с.

7.	 Кушакеев Б.Я., Сулаймонов Р.Ш., Лугачев А.Е., Мангутов Р.А., Киличев А.Ж. Ворошител для линтера // Патент 
РУз на полезную модел № ФАП 00709. – Офитсиалнйй вестник, 2012. – № 3.

8.	 Сулаймонов Р.Ш. Создание ратсионалной текҳнологии протсессов линтерования хлопковых семян и очистки 
линта: дисс. … док. текҳ. наук. – Тошкент: «Пахтасаноат илмий маркази» АЖ, 2020. – 188 с.



2026. № 3

Ingliz tili muharriri:Ingliz tili muharriri: Feruz Hakimov Feruz Hakimov
Musahhih:Musahhih: Zokir Alibekov Zokir Alibekov
Sahifalovchi va dizayner: Sahifalovchi va dizayner: Abdurahmon QurbonovAbdurahmon Qurbonov

Manzilimiz: Toshkent shahri Yunusobod
tumani 15-mavze 19-uy

 © Materiallar ko‘chirib bosilganda “Muhandislik va iqtisodiyot” jurnali manba sifatida ko‘rsatilishi 
shart. Jurnalda bosilgan material va reklamalardagi dalillarning aniqligiga mualliflar ma’sul. 

Tahririyat fikri har vaqt ham mualliflar fikriga mos kelamasligi mumkin. Tahririyatga yuborilgan 
materiallar qaytarilmaydi.

“Muhandislik va iqtisodiyot” jurnali 26.06.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№S–5669245 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: №095310.




